
Четврта полугодишна анализа за состојбата со транспарентноста на 
мониторираните институции

Тековната 2021 година е значајна за борбата против корупцијата и владеењето на правото во Репу-
блика Северна Македонија според повеќе параметри. Владата ја прогласи оваа година за година посве-
тена токму на борбата против корупцијата и на самиот почеток од истата усвои План за борба против 
корупција на Владата, како дополнителен инструмент кој ќе придонесе за успешно справување со ри-
зиците од корупцијата. Дополнително, со продолжувањето на пандемијата од КОВИД-19, продолжија и 
ризиците од корупција поврзани со злоупотреба на јавните пари.   

Сето ова уште повеќе го истакна значењето и потребата од транспарентност на институциите и на-
времено информирање на граѓаните за преземените активности во врска со нивните надлежности и со 
трошењето на јавните ресурси. 

Како и досега, оваа анализа дава увид токму во транспарентноста на неколку клучни институции во 
борбата против корупцијата, како една од најризичните области во државата за владеење на правото. 

Транспарентноста на овие институции се мери преку спроведен мониторинг, со индикатори кои се 
развиени врз основа на законски практики и владини одлуки кои ја пропишуваат транспарентноста и 
кои се утврдени во консултација со претставници на граѓански организации кои работат на полето на ан-
тикорупцијата, транспарентноста и отчетноста. За визуелно претставување на мерењето на успешната 
реализација на индикаторите се користи системот на семафор во кој зелената боја претставува целосно 
исполнување, жолтата делумно исполнување и црвената боја означува неисполнување на индикато-
рот.  

Во анализата е дадено образложение за секоја поединечна институција, со тоа што е направена раз-
лика помеѓу законските обврски на институциите и информациите кои треба да се објавуваат без закон-
ска обврска, но се во насока на целосна отвореност на институциите кон граѓаните.  

Предмет на мониторинг се: Државната комисија за спречување на корупцијата (ДКСК) и Основното 
јавно обвинителство за гонење на организиран криминал и корупција (ОЈО ГОКК). 

Започнувајќи од третата анализа, мониторингот на овие институции, врз чија основа потоа се израбо-
тува оваа анализа, беше проширен со два нови аспекти кои претходно не беа вклучени во мониторингот. 
Станува збор за транспарентноста и отчетноста на овие институции во делот на јавните набавки, како и 
нивното медиумско присуство. Ваквото надополнување на аспектите за мониторинг на Државната ко-
мисија за спречување на корупцијата (ДКСК) и Основното јавно обвинителство за гонење на организи-
ран криминал и корупција (ОЈО ГОКК) произлегоа како потреба детектирана во претходниот период на 
мониторинг, а во насока на заокружување на важните елементи врз чија основа се проценува вкупната 
транспарентност и отчетност на овие институции. 

Имајќи го предвид континуитетот на претходните параметри врз чија основа и досега се следеше и 
оценуваше транспарентноста на овие две институции, во овој дел ќе бидат нотирани само промените 
што се случени во меѓувреме, како и степенот на исполнување на препораките дадени во претходните 
три извештаи. 

Транспарентност и отчетност во јавните набавки  

Јавните набавки во Република Северна Македонија се спроведуваат преку единствен информатички 
систем достапен на интернет – Електронски систем за јавни набавки1 (ЕСЈН). Покрај оваа негова основна 
намена, ЕСЈН исто така служи и како инструмент за транспарентност и отчетност на државните инсти-
туции за трошењето на јавните пари преку тендерите, односно преку јавните набавки. Оттука, државни-
те институции односно „договорните органи” (како што се нарекуваат во ЕСЈН и во Законот за јавните 

1 Електронски систем за јавни набавки, достапен на следниот линк: https://e-nabavki.gov.mk/PublicAccess/Home.
aspx#/home 

https://e-nabavki.gov.mk/PublicAccess/Home.aspx#/home
https://e-nabavki.gov.mk/PublicAccess/Home.aspx#/home

набавки) имаат законски обврски за задолжително објавување на одредени документи и информации 
поврзани со јавните набавки и тоа во точно утврдени рокови. Исто така, постојат и документи чие обја-
вување е доброволно (незадолжително) или без утврдени рокови – оставајќи им на институциите самите 
да демонстрираат зголемена транспарентност со нивното објавување. 

Имајќи предвид дека ЕСЈН сепак е систем за спроведување на тендерите и дека за негово користење 
од аспект на транспарентност и отчетност сепак се потребни одредени предзнаења, со механизмот на 
Отворено владино партнерство се предвидува обврска за државните институции да објавуваат дел од 
информациите од ЕСЈН и на нивните интернет страници. Со ова се овозможува побрз, полесен и поед-
ноставен пристап на граѓаните до овие информации. За да се олесни ова објавување, Бирото за јавни 
набавки изработи т.н. брзи и скратени линкови што државните институции можат да ги користат за лесно 
објавување на нивните интернет страници на веќе објавените информации на ЕСЈН. 

За потребите на овој мониторинг на транспарентноста на институциите, а во линија на веќе утврде-
ните начини на мониторирање („де факто” и „де јуре” транспарентност), се следеа информациите што 
државните институции се обврзани да ги објавуваат и информации и документи за кои постојат обврски 
од други, но не законски документи. Вкупно, за потребите на овој мониторинг беа издвоени следниве 11 
параметри за следење, врз чија основа може да се утврди транспарентноста на мониторираните инсти-
туции во делот на трошењето на јавните пари преку јавните набавки: 

1. Известување за доброволна претходна транспарентност (незадолжително, кога договорниот 
орган сака да ја зголеми транспарентноста на постапката со преговарање без објавување оглас и 
ја објавува одлуката за избор истиот ден кога за тоа ги известува и понудувачите). 

2. Известување за склучен договор (се објавува задолжително на ЕСЈН во рок од десет дена по 
склучувањето на договор, заедно со примерок од склучениот договор). 

3. Известување за поништување на дел или на целата постапка (задолжително се објавува на ЕСЈН во 
рок од десет дена од денот на поништувањето на постапката). 

4. Известување за реализиран договор (се пополнува и објавува на ЕСЈН во рок од десет дена од 
денот на целосната реализација на договорот). 

5. Квартална евиденција (евиденција на набавките под вредносните прагови определени со Законот 
за јавни набавки која се објавува на ЕСЈН квартално). 

Информации што треба да се објават на веб-страниците на институциите како дел од обврските од 
Националниот акциски план за отвореното владино партнерство 2018-20202 (се проверува со монито-
ринг на интернет-страниците на мониторираните институции): 

6. Годишен план за јавни набавки за тековната година (со измени и дополнувања);  
7. Огласи за јавни набавки;  
8. Известувања за склучените договори за јавни набавки;   
9. Известувања за реализиран договор за јавните набавки и 
10. Договори за јавните набавки. 

Други начини на оценка на транспарентноста на институциите во делот на јавните набавки што се 
сметаат за добра практика и укажуваат на зголемено чувство за транспарентност и отчетност за тро-
шењето на јавните пари:

11. Посебен дел на интернет страницата за „јавни набавки”.  

2 Национален акциски план за ОВП 2018-2020, достапен на следниот линк: https://www.mioa.gov.mk/sites/de-
fault/files/pbl_files/documents/ogp/nap_4_ogp_usvoen_na_vlada.docx 

https://www.mioa.gov.mk/sites/default/files/pbl_files/documents/ogp/nap_4_ogp_usvoen_na_vlada.docx
https://www.mioa.gov.mk/sites/default/files/pbl_files/documents/ogp/nap_4_ogp_usvoen_na_vlada.docx


 Мониторинг и подобрување на капацитетот на институциите во справување со организиран криминал и корупција
   Monitorimi dhe përmirësimi i kapaciteteve të institucioneve në ballafaqim me krimin e organizuar dhe korrupsionin

Monitoring and improvement of the institutions capacity’s fighting organized crime and corruption

Медиумско присуство 

Идејата на овој мониторинг на медиумското присуство на ДКСК и ОЈО ГОКК е да се добие појасна 
слика за присуството на овие две институции во јавноста, каква е нивната комуникација со медиумите и 
каков вид на содржини за нивната работа се пласираат во јавноста. 

Предмет на директен мониторинг беа написите во медиумите кои се однесуваат на работата на овие 
две институции објавени во три телевизии кои емитуваат програма на национално ниво („Канал 5”, „Тел-
ма” и „Алсат М3”) и три од десетте најчитани информативни интернет портали4 („Радио Слободна Евро-
па”, „Курир” и „СДК”). Пристапот на собирање информации беше реализиран преку посета на нивните 
интернет страници и пребарување на содржини кои ги содржат следниве поими: за ДКСК (Државна ко-
мисија за спречување на корупција, ДКСК, антикорупциска комисија, Билјана Ивановска), додека за ОЈО 
ГОКК (Основно јавно обвинителство за гонење на организиран криминал и корупција, ЈОГОКК, Јавно 
обвинителство за гонење на организиран криминал и корупција, Вилма Русковска). Мониторингот за 
објавените натписи се спроведуваше во периодот од 1 јануари до 30 јуни 2021 година. 

Освен бројот на објавените написи  во мониторингот се анализираа и следниве аспекти:
1. Содржината на написот; 
2. Повод за написот; 
3. Дали содржи изјава или коментар од мониторираните институции. 

 

Државна комисија за спречување на корупцијата (ДКСК)

Транспарентност и отчетност во јавните набавки  

Транспарентноста и отчетноста во јавните набавки се оценува врз основа на 11 параметри за сле-
дење, поделени во три групи: 

1. Објавување на Електронскиот систем за јавни набавки (ЕСЈН) и почитување на законските рокови 
за објавување на неколкуте известувања предвидени со Законот за јавните набавки;   

2. Објавување на веб-страницата на ДКСК на низа документи и информации за јавните набавки; 
3. Постоење на посебен дел на веб-страницата на ДКСК за информации и документи за јавните 

набавки. 
Во однос на исполнување на обврските за транспарентност и отчетност по овие три групи параметри, 

мониторингот ја покажа следната состојба: 

Објавување на ЕСЈН на известувања за 
доброволна претходна транспарентност. 

ДКСК во мониторираниот период нема објавено 
дека има склучено договор со преговарање и 
соодветно на тоа нема објавено вакво известување 
за доброволна претходна транспарентност. 
Оттука, не може да се оцени овој индикатор.  

Објавување на ЕСЈН на известувања за склучен 
договор. 

Сите известувања за склучените договори 
во мониторираниот период се објавени во 
законскиот рок од 10 дена, уште повеќе најчесто 
се објавуваат истиот или најдоцна наредниот ден 
кога се склучуваат договорите. 

3 Забелешка: Во потребите на овој извештај беше набљудувана само македонската верзија од електронското издание на  
ТВ АлсатМ
4 https://www.alexa.com/topsites/countries/MK

https://kanal5.com.mk/
https://telma.com.mk/
https://telma.com.mk/
https://alsat.mk/
https://www.slobodenpecat.mk/
https://kurir.mk/
https://sdk.mk/index.php/mk/
https://www.alexa.com/topsites/countries/MK

Објавување на ЕСЈН на известувања за 
поништување на дел или на целата постапка. 

Сите известувања за поништување на постапки 
за јавни набавки во мониторираниот период се 
објавени во законскиот рок. 

Објавување на ЕСЈН на известувања за 
реализиран договор. 

Во мониторираниот период ДКСК има објавено 
девет известувања за реализиран договор што е 
подобрување во однос на претходната анализа. 

Објавување на ЕСЈН на квартална евиденција. 
ДКСК во мониторираниот период ги има објавено 
и двете квартални евиденции, веднаш по 
завршувањето на соодветниот квартал.  

Имајќи ги предвид погоре констатираните состојби, може да се заклучи дека во овој сегмент ДКСК 
има солидно почитување на обврските од Законот за јавните набавки за навремено објавување на 
ЕСЈН на низа известувања што значат не само транспарентност, туку и отчетност за трошењето на 
јавните пари преку јавните набавки. Дополнително, може да се заклучи дека ДКСК ја подобрила своја-
та транспарентност во однос на претходната анализа во делот на објавување на известувања за реали-
зирани договори, кога во втората половина на 2020 година имаше само две, за во првата половина од 
2021 да има веќе девет известувања. 

Објавување на годишен план за јавни набавки за 
тековната година (со измени и дополнувања) на 
веб-страницата на ДКСК.   

Заклучно со 30.6.2021 ДКСК на својата веб-
страница го нема објавено годишниот план за 
2021 година, со неговата измена. ДКСК има 
годишен план на ЕСЈН и истиот е линкуван 
до веб страната и иако на веб - страната е 
предвидено негово објавување во скенирана 
форма, истиот не е достапен. 

Објавување на огласите за јавни набавки на веб-
страницата на ДКСК. 

ДКСК  на својата веб-страница ги објавува 
огласите за јавни набавки. Во извештајниот 
период ДКСК објавило 10 огласи и тоа 8 се 
набавки од мала вредност, една отворена 
постапка и една поедноставена отворена 
постапка.

Објавување на известувањата за склучените 
договори за јавни набавки на веб-страницата на 
ДКСК. 

ДКСК на својата веб-страница ги објавува 
известувањата за склучени договори за јавни 
набавки. На веб - страната во посебен дел 
Јавни набавки, во подмени Склучени договори, 
линкуван е делот од ЕСЈН кој се однесува на ова. 
Во извештајниот период ДКСК има склучено 25 
договори.

Објавување на известувањата за реализиран 
договор за јавните набавки на веб-страницата на 
ДКСК.   

ДКСК на својата веб-страница ги објавува 
известувањата за реализираните договори за 
јавни набавки. Објавени се информации за 9 
реализирани договори.

Објавување на договорите за јавните набавки на 
веб-страницата на ДКСК.  

ДКСК на својата веб-страница не ги објавува 
склучените договори за јавни набавки, но делот 
за „Склучени договори” води кон известувањата 
за склучени договори на ЕСЈН каде што можат да 
се најдат и самите склучени договори.

Во овој сегмент, ДКСК има солидно ниво на задоволување на обврските и евидентно подобру-
вање во однос на претходната анализа кога постоеше ниско ниво. Во поголемиот дел бараните по-
датоци се објавуваат во целост, согласно начелата на транспарентот и истите се лесно достапни. 

Постоење на посебен дел на веб-страницата за 
„јавни набавки”.  

ДКСК има посебен дел наменет за јавни набав-
ки, со соодветни подменија кои се однесуваат на 
планирани набавки, огласи, склучени договори и 
реализирани договори. 

И во овој последен сегмент има задоволување на потребата од посебен дел на веб-страницата за 
„јавни набавки” за да се олесни пристапот на корисниците и граѓаните кон информациите поврза-
ни со јавните набавки на институцијата. 

Медиумско присуство 

Според податоците од мониторингот на медиумското присуство во првото полугодие од 2021 година, 
може да се заклучи дека ДКСК продолжува да биде медиумски актуелна и често застапена. Во монито-
рираниот период од 1 јануари до 30 јуни 2021 година, шесте мониторирани медиуми објавиле вкупно 131 
новинарски текстови и прилози поврзани со работењето на ДКСК. 

Поголем дел од медиумските содржини се објавени на интернет порталите (54 %), во споредба со 
објавите на телевизиите (46 %). Интересот за ДКСК е речиси идентичен и константен во целиот период. 
По одделни медиуми, најмногу текстови поврзани со ДКСК биле објавени на порталот Радио Слободна 
Европа - 31, додека најмалку содржини за ДКСК имало на порталот СДК, само 10. Веднаш зад нив се ме-
диумите ТЕЛМА и АЛСАТ со 18 медиумски објави. 

Во однос на поводот за написите за ДКСК, претежно станува збор за пренесување изјави, соопште-
нија и прес-конференции на ДКСК, а во многу малку написи има истражувачки или аналитички пристап. 

Тоа што е евидентно во оваа анализа е генералниот впечаток дека медиумите кои се мониторирани 
не ја следат редовно работата на ДКСК во смисла да имаат специјализирани новинари кои редовно ќе 
известуваат за прашања поврзани со корупцијата и владеењето на правото, но и кои ќе анализираат и 
истражуваат. 

Тонот во содржината на објавите генерално е неутрален и само во неколку објави може да се забе-
лежи манипулативен пристап.

Де јуре и де факто транспарентност на ДКСК  

Параметрите според кои се утврдува транспарентноста на ДКСК произлегуваат од Законот за спре-
чување на корупцијата и судирот на интереси, Законот за заштита на укажувачи и Заклучокот на Владата 
од Триесет и четвртата седница одржана на 31.10.2017 година за обврска за објавување на 21 документ 
на државните институции во насока на зголемување на транспарентноста. 

ДКСК и понатаму, како и во претходно анализираните периоди, нема профили на социјалните меди-
уми и како единствен начин за информирање ја користи својата веб-страница (www. https://dksk.mk/).

Де јуре транспарентноста е анализирана преку следните индикатори и нивното исполнување:  

Пристап до Регистарот на избрани и именувани 
лица и негова функционалност, достапност на ак-
туелни информации. 

Нема промена во однос на констатираната состој-
ба во претходните три извештаи. 

Веб-страницата на ДКСК овозможува пристап до Регистарот, но постојат ограничувања во однос на 
пребарувањето и прегледноста на регистарот. Регистарот на избрани и именувани лица нема „историја 
на промени” со податоци од моментот на започнување на функцијата за која е избрано лицето, про-
мените кои настануваат во периодот на вршење на функцијата, како и промените по завршувањето на 
функцијата. Понатаму, нема можност да се зачува целата база на податоци со цел да се прави компју-
терска анализа/обработка на податоците. Регистарот не е достапен во формат на отворени податоци и 
податоците не се поврзани со базата на анкетните листови на избрани и именувани лица. Исто така тој 
не е поврзан директно со податоците од анкетните листови за имотната состојба на избрани и именувани 
лица. ДКСК посочува дека можно е оваа бројка да не ја претставува реалната слика и причината за тоа ја 
гледа во недоставување на податоци од страна на институциите.

Објавени анкетни листови и пријави за промена 
во имотната состојба на веб-страницата на ДКСК, 
како и целосни информации во објавените анкет-
ни листови. 

Според достапните податоци на порталот Open 
Data - Macedonia5  во извештајниот период нема 
објавено нови анкетни листови и/или промени во 
имотната состојба. 

На веб-страницата има линк до базата на податоци којашто ги содржи податоците од анкетните ли-
стови на лицата кои имаат законска обврска да поднесат пријава за имотната состојба. Податоците се 
достапни само додека се врши јавната функција. Штом лицето престане да ја врши јавната функција, 
податоците од анкетниот лист повеќе не се јавно достапни на веб-страницата. Промените на имотната 
состојба се евидентираат на веб-страницата каде се достапни само податоци за последната состојба 
на имотот на именуваните и избраните лица. Веб-страницата нема „историја на настанатите промени”, 
бидејќи не се гледа периодот кога промените се пријавени, со што се оневозможува споредба на пода-
тоците и следење на промените. Нема можност да се зачува целата база на податоци со цел да се прави 
компјутерска анализа/обработка на податоците. Податоците од имотната состојба на избраните и име-
нуваните лица не се достапни во формат на отворени податоци.

Објавување информации за случаите на судир на 
интереси по кои ДКСК постапува и мерки и актив-
ности кои ги презела

Објавени се 50 одлуки6 со кои ДКСК ги отфрла 
поднесените пријави, ги запира постапките или 
утврдила дека нема надлежност да решава по тој 
предмет. 10 одлуки за спречување корупција и 1 
јавна опомена за случај на судир на интереси. 

5 http://mkopen.org
6 https://www.dksk.mk/index.php?id=113&L=190 

https://www.dksk.mk/index.php?id=113&L=190

Достапност на годишни извештаи за примени 
пријави од укажувачи, како и квалитетот и јасно-
ста на информациите содржани во извештајот 

На веб страната на ДКСК сè уште не е објавен го-
дишен извештај за 2020 година во посебен фор-
мат (последниот објавен извештај е за 2016 го-
дина). Во Годишниот извештај за работа на ДКСК 
за 2020 година има дел кој се однесува на над-
лежноста на ДКСК поврзана со заштита на укажу-
вачите. Во извештајот е наведено дека само 115 
институции (од околу 1324 институции) назначиле 
лице одговорно за примање пријави од укажува-
чи. Дополнително биле примени околу 130 полу-
годишни извештаи од институциите и шест прија-
ви од укажувачи.

На својата веб-страна ДКСК има објавено само еден извештај за примени пријави од укажувачи и тоа 
за 2016 година, додека нема објавено извештај за примени пријави од укажувачи за 2017, 2018, 2019, 
2020 година.

Достапност на годишен извештај за работа на 
ДКСК, како и квалитетот и јасноста на информа-
циите содржани во извештајот. 

Годишниот извештај на ДКСК за 2020 година е 
објавен во март 2021 година.

На веб-страницата на ДКСК достапни се годишните извештаи за периодот 2003-2016 година. Извеш-
таи за работата на ДКСК за 2017 и 2018 година не се достапни. 

Јавно достапни информации за активностите и резултатите на ДКСК и нивно редовно презенти-
рање од значење за работењето на ДКСК

Јавно достапни информации за активности-
те и резултатите на ДКСК и нивно редовно 
презентирање од значење за работењето на 
ДКСК

На веб страницата достапни се информации поврзани 
со промена на адресата на ДКСК и можност за елек-
тронски поднесоци, свикување на јавни седници, одр-
жани состаноци, објавен посебен извештај, одржана 
онлајн обука, прес-конференција, соопштение, јавен 
оглас за вработување итн.

Јавно објавување на стратешкиот план на 
ДКСК на нивната веб страна и дали бил на-
правен процес на консултација за истиот

Нема промена во однос на констатираната состојба со 
претходните извештаи. 

Јавно објавување на Буџетот, усвоени извеш-
таи за реализација на Буџетот и ревизорски 
извештаи на ДКСК на нивната веб страница

Во февруари е објавен Буџетот за 2021 година

Јавно објавување на Правилник за внатреш-
на организација, Органограм за внатрешна 
организација, Правилник за систематизација 
на работните места и список на лица врабо-
тени во институцијата со позиција, службен 
е-маил и службен телефон на веб страната 
на ДКСК

Во менито „За ДКСК” во делот „Секретаријат на ДКСК”, 
достапен е приказ на организациската структура на 
ДКСК и четири документи: Правилник за внатрешна 
организација, Правилник за систематизација, Измена 
на Правилник за систематизација, а достапен е и спи-
сок на вработени во ДКСК, со назив на работно место, 
име и презиме и е-пошта и телефон. За генералниот 
секретар достапна е и кратка биографија.

Јавно објавување на Листа на информации 
од јавен карактер, како и контакт од лице за-
должено за информации од јавен карактер 
на веб страницата на ДКСК

На веб-страницата достапни се информации за лице 
одговорно за односи со јавноста, лице задолжено за 
слободен пристап до информации од јавен карактер 
и одговорно лице за комуникација со граѓани коишто 
имаат одреден вид и степен на попреченост. 
Исто така достапна е форма за директно контакти-
рање на ДКСК. Достапна е листата на информации од 
јавен карактер со кои располага ДКСК, како и обрасци 
за доставување барање до информации од јавен ка-
рактер и жалби. На веб-страницата е објавен Годишен 
извештај за спроведување на Законот за слободен 
пристап до информации од јавен карактер за 2020 
година. 

Јавно објавување на Правилник за заштите-
но внатрешно пријавување, како и контакт 
од лице овластено за заштитено внатрешно 
пријавување на веб страницата на ДКСК

Во делот заштита на укажувачи, објавена  е инфор-
мација за лице одговорно за внатрешно и надвореш-
но пријавување од укажувачи. Понатаму, објавен е 
Законот за заштита на укажувачите од 2016 година, 
правилник за заштитено надворешно пријавување, 
правилник за заштитено  надворешно пријавување 
во приватниот сектор и правилник за заштитено вна-
трешно пријавување во јавниот сектор. Достапна е и 
процедура за начинот на постапување за заштитено 
надворешно и внатрешно пријавување во ДКСК. 

Јавно објавување на други општи податоци за ДКСК на нивната веб страница и тоа: 
- Име и презиме на офицерот за заштита на лични податоци, позиција во институцијата, службен 
е-маил и службен телефон.
-Контакт телефон и е-маил од ДКСК за генерални прашања. 
- Биографии од членовите на ДКСК и генералниот секретар. 

Најава на месечни настани или онлајн календар на веб страницата на ДКСК

Де факто транспарентноста се однесува на информации кои не се законска обврска, туку произле-
гуваат од знаењето на институцијата за значењето од објавување податоци за своето работење, а се во 
насока на превенција на корупцијата. 

Пример за такви податоци се следните: 
- Достапни информации за поднесени претставки од граѓанин или правно лице незадоволни од 

одлука донесена врз основа на дискрециско овластување и кои сметаат дека таа одлука е донесе-
на поради корумпираност;

- Информација за примени претставки и информација за процесот на постапување;

- Достапност на информации за пријави од укажувачи за необезбедена заштита во соодветната ин-
ституција;

- Статистика за бројот на вакви пријави, преземени мерки и предвидени санкции;
- Достапност на информации на веб-страницата за соработка со други државни институции во 

земјата и во странство;
- Соработка со граѓански организации; 
- Соработка со бизнис-секторот и
- Достапност на информации од одржани седници на Комисијата.

Во овој дел нема позначителни промени во однос на состојбата констатирана во претходните извеш-
таи. Пр. достапни се 15 извештаи од спроведена антикорупциска проверка на закони, кои не содржат 
датуми и архивски број за да се одреди кога се спроведени и дали во извештајниот период е направен 
АПЛ на некој закон. Постојат информации за остварени средби за соработката со други државни ин-
ституции, граѓанскиот сектор и бизнис-заедницата, но истите не се редовни и се во многу мал број.  Во 
однос на информации за седниците има редовно објавување информација со најава за одржување на 
истите и заклучоци донесени на седницата. 

Основно јавно обвинителство за гонење организиран криминал  
и корупција (ОЈО ГОКК)

Транспарентност и отчетност во јавните набавки  
И за оваа институција, транспарентноста и отчетноста во јавните набавки се оценува врз основа на 11 

параметри за следење, поделени во три групи: 
1. Објавување на Електронскиот систем за јавни набавки (ЕСЈН) и почитување на законските рокови 

за објавување на неколкуте известувања предвидени со Законот за јавните набавки;   
2. Објавување на веб-страницата на институцијата на низа документи и информации за јавните 

набавки; 
3. Постоење на посебен дел на веб-страницата за информации и документи за јавните набавки. 

 
Треба да се има предвид дека ОЈО ГОКК има спроведено само две свои набавки во првата половина 

на 2021 година и се однесуваат за гориво и средства за хигиена. Поголемиот дел од набавките ОЈО ГОКК 
ги спроведува преку ЈО РСМ. Оттука, во однос на исполнување на обврските за транспарентност и от-
четност на ЕСЈН, мониторингот се спроведе како за директните набавки на ОЈО ГОКК, така и на јавните 
набавки на ЈО РСМ. Така, во однос на трите групи параметри, мониторингот ја покажа следната состојба: 

 

Објавување на ЕСЈН на известувања за добровол-
на претходна транспарентност. 

ОЈО ГОКК и ЈО РСМ во мониторираниот период 
немаат објавено дека имаат склучено договор со 
преговарање и соодветно на тоа немаат објаве-
но вакво известување за доброволна претходна 
транспарентност. Оттука, не може да се оцени 
овој индикатор.

Објавување на ЕСЈН на известувања за склучен 
договор. 

Најголем број од известувањата се објавени во 
законски предвидениот рок. Само во неколку слу-
чаи известувањата се објавени подоцна од пред-
видениот рок. 

Објавување на ЕСЈН на известувања за 
поништување на дел или на целата постапка. 

Објавени се две известувања од страна на ЈО РСМ 
за поништување на постапки за јавни набавки во 
мониторираниот период, додека пак кај ОЈО ГОКК 
нема објавени известувања за поништување на 
постапки. 

Објавување на ЕСЈН на известувања за 
реализиран договор. 

Во мониторираниот период има објавено дури 
20 известувања за реализирани договори.   

Објавување на ЕСЈН на квартална евиденција. 
ОЈО ГОКК и ЈО РСМ во мониторираниот период 
година ги има објавено квартални евиденции за 
првиот квартал од 2021 година.

Имајќи ги предвид погоре констатираните состојби, може да се заклучи дека во овој сегмент ОЈО 
ГОКК и ЈО РСМ има значително почитување на обврските од Законот за јавните набавки за навремено 
објавување на ЕСЈН на низа известувања што значат не само транспарентност, туку и отчетност за тро-
шењето на јавните пари преку јавните набавки.  

Објавување на веб-страницата на годишен план 
за јавни набавки за тековната година (со измени 
и дополнувања).   

На посебниот оддел на веб-страницата за ОЈО 
ГОКК нема објавено никакви информации за јав-
ните набавки, додека на веб-страницата на ЈО 
РСМ има посебен дел за „План за јавни набавки”, 
каде се објавени Годишниот план за јавни набав-
ки на ЈО РСМ за 2017, 2018, 2019 и 2021 година. 
Недостасува Годишниот план за 2020 година. 

Објавување на веб-страницата на огласите за 
јавни набавки. 

На веб-страницата на ЈО РСМ има посебен дел 
за „Објавени огласи” за јавни набавки каде има 
вклучено подпрозорец кој води до огласите на 
оваа институција објавени на ЕСЈН. Ова се одне-
сува за ЈО РСМ, а не за ОЈО ГОКК па не може да се 
направи селекција директно за мониторираната 
институција. 

Објавување на веб-страницата на известувањата 
за склучените договори за јавни набавки. 

На веб-страницата на ЈО РСМ има посебен дел за 
„Склучени договори” за јавни набавки каде има 
вклучено подпрозорец кој води до известувањата 
за склучени договори на оваа институција објаве-
ни на ЕСЈН. Ова се однесува за ЈО РСМ, а не за 
ОЈО ГОКК па не може да се направи селекција ди-
ректно за мониторираната институција.  

Објавување на веб-страницата на известувањата 
за реализиран договор за јавните набавки.   

ОЈО ГОКК и ЈО РСМ не ги објавуваат известувања-
та за реализираните договори за јавни набавки на 
својата веб-страница. 

Објавување на веб-страницата на договорите за 
јавните набавки.  

ОЈО ГОКК и ЈО РСМ не ги објавува склучените до-
говори за јавни набавки на својата веб-страница, 
но делот за „Склучени договори” води кон изве-
стувањата за склучени договори на ЕСЈН каде што 
можат да се најдат и самите склучени договори. 

Во овој сегмент, објавување на погоре споменатите информации и документи на својата веб-страни-
ца, ЈО РСМ, а преку тоа и ОЈО ГОКК, има просечно ниво на задоволување на обврските бидејќи објавува 
дел од нив, а со соодветно ажурирање и реорганизација на овој дел има простор значително да се оства-
рат обврските за транспарентност и отчетност на веб-страницата на институцијата. 

Постоење на посебен дел на веб-страницата за 
„јавни набавки”“.  

На веб-страницата на ЈО РСМ има посебен дел за 
„Јавни набавки” и тоа на многу видливо место, во 
основното мени. 

Во овој последен сегмент се задоволува потребата од посебен дел на веб-страницата за „јавни на-
бавки”, со цел да се олесни пристапот на корисниците и граѓаните кон информациите поврзани со јав-
ните набавки на институцијата. 

Медиумско присуство 

Според податоците од мониторингот на медиумското присуство во првата половина од 2021 година, 
може да се заклучи дека ОЈО ГОКК е многу често присутно во медиумите. Во мониторираниот период од 
1 јануари до 30 јуни, шесте мониторирани медиуми објавиле вкупно 238 новинарски текстови и прилози 
за работењето или поврзани со ОЈО ГОКК. Во просек значи дека секој ден имало по скоро две објави во 
мониторираните медиуми за работата и поврзани со OЈО ГОКК. 

За разлика од претходниот извештај, во кој поголем дел од медиумските содржини беа објавени на 
интернет порталите (55 %), сега состојбата е поинаква. Имено, 44 % од објавите се на веб-порталите, 
додека повеќето објави (56 %) се објавени на телевизиите. По одделни медиуми, најмногу текстови по-
врзани со ОЈО ГОКК биле објавени на Алсат, дури 57, додека најмалку содржини за ОЈО ГОКК имало на 
порталот СДК, само 14 објави. 

Во однос на поводот за написите за ОЈО ГОКК, претежно стануваше збор за пренесување изјави и 
соопштенија, а во многу малку написи имаше истражувачки или аналитички пристап. 

Тонот во содржината на објавите генерално е неутрален и само во неколку објави може да се забе-
лежи манипулативен пристап.

Генерален впечаток е дека медиумите кои се мониторирани не ја следат редовно работата на обви-
нителство и правосудниот систем во целина, во смисла да имаат специјализирани новинари за прашања 
за владеење на право, кои редовно ќе известуваат, но и ќе анализираат и истражуваат.

Де јуре и де факто транспарентност на ОЈО ГОКК 

Параметри за утврдување на транспарентноста на ОЈО ГОКК се Законот за јавно обвинителство, Стра-
тегијата за реформа на правосудниот сектор за периодот 2017 – 2022 година со Акциски план и Законот за 
слободен пристап до информации од јавен карактер. 

Нема позначајни промени во однос на транспарентноста и отчетноста на институцијата во првите шест 
месеци од 2021 година споредено со констатираните состојби во последните месеци од 2020 година.

Согласно Законот за јавно обвинителство, ОЈО ГОКК е должно да ја информира јавноста за одделни 
случаи по кои постапува, особено ако се од таква природа што предизвикуваат поширок јавен интерес. 
Од спроведениот мониторинг, обвинителството редовно информира за одделните случаи по кои поста-
пува преку официјални соопштенија на нивната интернет-страница. Согласно податоците, обвинител-
ството во континуитет го исполнува овој индикатор. 

ОЈО ГОКК и натаму нема своја посебна веб-страница, а соопштенијата се објавуваат на веб-сајтот ЈО 
РСМ и нивното објавување е навремено. И натаму, иако претставниците на ОЈО ГОКК се достапни за ме-
диумите и присутни во јавноста преку медиумските објави, сепак незначителен дел од дадените изјави и 
интервјуа се објавуваат на веб-страницата на ЈО РСМ, иако на неа има посебен дел за тоа. 

Сѐ уште не постои систем на распределба на предметите од ОЈО ГОКК, а на веб-страницата нема 
барем кратки биографии на обвинителите од ова обвинителство. 

Во извештајниот период не е објавен Годишниот извештај за 2020 година за јавните обвинителства 
во Република Северна Македонија, како и финансиски преглед за 2020 година, во кои документи е оп-
фатено и ОЈО ГОКК. 

Може да се констатира дека ОЈО ГОКК на еден начин е зависно во своето информирање од ЈО РСМ, 
што во голема мера го оневозможува ова значајно обвинителство да биде потранспарентно и отчетно за 
своето работење.

 

Јавно објавување на одделни случаи по кои по-
стапува ОЈО ГОКК, особено ако се од таква при-
рода што предизвикуваат поширок општ интерес 
во јавноста или се од значење за остварување на 
функцијата на јавното обвинителство заради за-
штита од криминални или други противзаконски 
дејствија.

На интернет страната на ЈО РСМ се објавуваат 
вести кои се поврзани со работата на ОЈО ГОКК. 
Во извештајниот период објавени се вкупно 26 ве-
сти кои се однесуваат на работата на ОЈО ГОКК.   

Јавно објавување на специјализирани одделенија 
за следење и откривање на криминалитетот со 
посебна стручна служба при ОЈО ГОКК на нивна-
та веб страница. 

Нема промени во однос на претходниот извештај. 

Објавување информации за случаите по кои ОЈО 
ГОКК постапува и мерки и активности кои ги пре-
зела (каде што не се класифицирани информации)

Нема промени во однос на претходниот извештај.

Достапност на годишни извештаи Не е достапен Годишниот извештај за 2020 во 
мониторираниот период.  

Вклучување на јавноста во работата на ОЈО ГОКК 
и постоење на ефикасен систем за собирање, об-
работка и анализа на статистички податоци за ра-
ботата на ОЈО ГОКК

Нема промени во однос на претходниот извештај. 

Постоење на развиени интерни канали во врска 
со спроведувањето на политиката на односи со 
јавноста и комуникација меѓу раководните тела 
во ОЈО ГОКК 

Нема промени во однос на претходниот извештај. 
Постојат интерни акти кои не се јавно достапни. 

Достапност на јавноста до извештаите од систе-
мот за распределба и управување со предмети во 
Јавното обвинителство. 

Нема промени во однос на претходниот извештај. 

Во врска со внатрешната организација на ОЈО ГОКК и распределбата на предмети, тоа се врши преку 
упис во архива и ротирање на јавните обвинители кои се задолжени потоа да постапуваат по предметот, 
со цел да се запази факторот на рамномерна распределба на работата во обвинителството. Овој инди-
катор има директна врска и со достапноста на јавноста до извештаите за распределба и управување со 
предмети. 

Во претходниот период на известување беше укажано од претставниците на обвинителството дека 
постои меѓуресорска група за изработка на методологија за следење на случаи за корупција. Во овој 
извештаен период не постојат податоци за напредокот во работата на оваа меѓуресорска група, имајќи 
предвид дека истата е активна повеќе од една година.  

По однос на индикаторот кој се однесува на објавување информации за случаите по кои постапува 
ОЈО ГОКК (и каде што не се класифицирани информациите), за овој тип на информации беше евиден-
тирано дека преку јавните соопштенија се информира за предмети кои се делумно расветлени. Сепак, 
поради сложеноста и тајноста на постапката, ОЈО ГОКК внимателно ги проследува информациите до 
јавноста за да не ги загрози странките во процесот. 

Достапност на годишни извештаи
Финансиски извештај:
- На веб-страницата на ЈО е објавен финансискиот извештај за ОЈО ГОКК за 2018 година и 2019 година.  
- Постојат линкови и за финансиските извештаи за 2017 и 2016 година. Финансискиот извештај за 
2020 година не е достапен.  
Годишен извештај:
Годишниот извештај за 2020 година за јавните обвинителства во Република Северна Македонија, 
како и финансиски преглед за истата година не е јавно достапен. Годишниот На веб страницата на 
ЈО се поставени извештаите од 2009 година наваму со тоа што: 
за извештаите од 2009, 2010, 2011, 2012 и 2013 година постојат линкови, но истите не можат да се 
отворат и да се видат извештаите; 
- Уредно поставени извештаи има за 2014, 2015, 2016, 2017 и 2018 година. 

Во претходните извештаи беше известено дека ЈО РСМ, со тоа и самото ОЈО ГОКК, работи на уна-
предување на интернет платформата на обвинителството, особено за овозможување пристап до сите 
прикачени документи кои се во суштина директен извор на информации за јавноста. Заклучно до 30 јуни 
2021 година не се утврдени суштински измени на интернет страницата на ЈО РСМ кои ќе имаат директно 
влијание и на ОЈО ГОКК. 

Потребно е да се нагласи дека ОЈО ГОКК во голем дел постапува во согласност со интерните постап-
ки и процедури на ЈО РСМ. Токму тоа се потврдува и во делот на спроведување на политиките за односи 
со јавноста каде ОЈО ГОКК постапува согласно Упатството за односи со јавност, во рамки на генералната 
Стратегија на Јавното обвинителство на Република Северна Македонија за односи со јавност.

И покрај најавените подобрувања на механизмите за транспарентност на ОЈО ГОКК, истите не се 
видливи. 

http://jorm.gov.mk/?p=6619
http://jorm.gov.mk/?p=5095
http://jorm.gov.mk/?p=4614
http://jorm.gov.mk/?p=1226
http://jorm.gov.mk/?p=1236
http://jorm.gov.mk/?p=1241
http://jorm.gov.mk/?p=1248
http://jorm.gov.mk/?p=1261
http://jorm.gov.mk/?p=2918
http://jorm.gov.mk/?p=3764
http://jorm.gov.mk/?p=5829

Де факто транспарентност

Од аспект на индикаторот за комуникација со пошироката јавност преку интернет страница и со-
цијални медиуми, од спроведениот мониторинг и од податоците добиени од ОЈО ГОКК се констатира 
дека нема никакви подобрувања во однос на претходниот извештај. Имено, обвинителството ја извр-
шува комуникацијата само преку официјалната интернет страница на Јавното обвинителство на РСМ. 
ОЈО ГОКК нема своја посебна интернет страница и користењето на официјалната страница на ЈО на 
РСМ го отежнува пребарувањето на некои потребни податоци поради нецелосната функционалност на 
оваа интернет страница. Иако може да се забележи дека интернет страницата е изработена на македон-
ски, албански и англиски јазик, конкретните документи се прикачени само на македонската верзија. На 
албански и англиски јазик се објавени само општите информации за структурите на обвинителствата, 
биографијата на Јавниот обвинител, како и кратките биографии на поранешните јавни обвинители.

Од аспект на финансиската транспарентност и објавувањето на буџетот и извештаите за реализација 
на буџетот, нема подобрувања во однос на претходниот извештај. 

ЗАКЛУЧОЦИ И ПРЕПОРАКИ

Евидентните подобрувања кај ДКСК кои се согледуваат преку креирање на веб-страницата и нејзи-
но детално уредување се значаен фактор за зголемување на транспарентноста на самата институција. 
Дополнително, новата веб-страница е организирана со посебни подменија што овозможува едноставно 
следење на бараните податоци. Сепак, остануваат слични заклучоците од претходните анализи дека не е 
доволно само постоење на веб-страница како централен извор на информации за работењето на инсти-
туцијата. Потребно е присуство и на социјалните медиуми како начин да се допре побрзо и до поголем 
број интересни групи (млади, медиуми и сл.). Ова е од исклучителна важност за една институција каква 
што е ДКСК чија работа всушност почива врз граѓаните и оттука е потребно постојано да ја стекнува 
нивната доверба.  

Останува потребата за дополнителни измени на веб-страницата на ДКСК како немање информации 
за дополнителните активности на претставниците на ДКСК по медиуми, конференции и други слични 
настапи и учества, немање можност за симнување на базите на податоци во отворени формати за пона-
тамошна обработка, датуми на спроведени АПЛ и сл. 

Исто така, сè уште, значаен дел од информациите за работењето на ДКСК, медиумите и граѓанските 
организации мораат да ги обезбедуваат преку користење на Законот за слободен пристап до информа-
циите од јавен карактер, што укажува на недостиг на проактивно објавување на информации и докумен-
ти на веб-страницата на ДКСК.        

Сето ова ја намалува транспарентноста и отчетноста на ДКСК и го ограничува навременото и сеоп-
фатното информирање на граѓаните, новинарите, граѓанските организации и другите заинтересирани 
страни за работењето на ДКСК и може да влијае врз ефикасноста на борбата против корупцијата и суди-
рот на интереси.  

Во однос на објавувањето информации за јавните набавки, ДКСК треба да продолжи со објавување 
на мноштвото информации и документи, но да го објави својот годишен план за јавни набавки (наместо 
досие на планот), како и договорите за јавни набавки. 

Во однос на медиумското присуство, може да се констатира дека е тоа значајно, односно дека постои 
заинтересираност на медиумите на дневна основа за работењето на ДКСК. Оттука, имајќи предвид дека 
за информирање на јавноста ДКСК ги користи само својата веб-страница и медиумите, значајно е вак-
вото присуство да продолжи и да се развива во двонасочна комуникација со медиумите. Ова значи дека 

и ДКСК треба да им се обраќа на медиумите кога ќе има потреба за брза и масовна комуникација. Исто 
така, имајќи предвид дека медиумските содржини се доминантно неутрални за ДКСК, треба да се негува 
досегашниот професионален однос со медиумите.

Во однос на ЈО ГОКК, остануваат заклучоците и препораките од претходните два извештаи. Состој-
бата во која обвинителство нема своја посебна веб-страница значително ги намалува транспарентноста 
и отчетноста затоа што ги прави информациите за работењето на оваа значајна институција потешко 
достапни за јавноста. Уште повеќе, немањето своја веб-страница ја оневозможува институцијата да ги 
објавува и информациите за кои е законски обврзана. Сето ова може да влијае врз довербата на јавноста 
во оваа институција која е на браникот на одбрана на земјата од корупција и криминал. Оттука и натаму 
се препорачува ОЈО ГОКК да изработи и да стави во функција своја посебна веб-страница кон која би се 
пристапувало директно или преку основната веб-страница на ЈО РСМ на која ќе се објават сите инфор-
мации споменати погоре во извештајот. Овде спаѓаат и информациите за јавните набавки, било на ОЈО 
ГОКК или на ЈО РСМ. Во меѓувреме, сè додека ЈО ГОКК не стави во функција своја посебна веб-страница, 
може, во соработка и координација со ЈО РСМ, да ги објави информациите за своето работење и на стра-
ницата на ЈО РСМ на која и сега има дел од информациите за работењето на ОЈО ГОКК. 

Во однос на медиумското присуство, постои голем интерес на медиумите за работењето на ОЈО ГОКК 
и соодветно на тоа речиси секојдневно присуство на информации за обвинителството во медиумите. 
ОЈО ГОКК треба да продолжи со воспоставената комуникација со медиумите, која треба да биде двона-
сочна, односно и обвинителството да им се обраќа на медиумите со цел брзо и масовно да ја информира 
јавноста за своето работење. Во недостиг на сопствена веб-страница и други механизми за комуникација 
со јавноста, се чини дека комуникацијата преку медиумите е од исклучителна важност за ЈО ГОКК и нејзе 
треба да ѝ посвети уште поголемо внимание. 


